
PASUKAN JUARA KEBANGSAAN HARI PEKERJA 2019
PULAU PINANG DIRAIKAN

. Ketua Menteri Pulau Pinang mengalu-alukan kontinjen juara
PBAPP pada majlis khas “hari keluarga”.

PULAU PINANG, 22.6.2019, Sabtu: Pada 1.5.2019, 80 kakitangan dari
Perbadanan Bekalan Air Pulau Pinang Sdn Bhd (PBAPP) “bekerja keras”
mewakili Pulau Pinang dalam Sambutan Hari Pekerja Kebangsaan 2019 di
Putrajaya.

PBAPP mengatasi 92 kontinjen lain untuk menerima piala “Juara Kontinjen
Terbaik” daripada Perdana Menteri YAB Tun Dr. Mahathir Mohamad.

Hari ini, Kerajaan Negeri Pulau Pinang dan PBAPP menganjurkan satu
majlis khas di Tech Dome, Komtar, untuk semua kakitangan PBAPP yang
menyumbang kepada kemenangan itu, dan ia turut disertai ahli keluarga
mereka.

Ketua Menteri YAB Tuan Chow Kon Yeow berkata Pulau Pinang
menghargai semangat, pengorbanan dan kejayaan pasukan PBAPP.

“‘Kebanyakan pekerja menghabiskan Hari Pekerja dengan santai bersama
keluarga mereka. Bagaimanapun, para peserta kontinjen PBAPP ini secara
sukarela mewakili Pulau Pinang dalam acara kebangsaan itu”, katanya.

YAB Tuan Chow memuji kakitangan PBAPP atas kesediaan mereka untuk
manaikkan nama Pulau Pinang di Pusat Konvensyen Antarabangsa
Putrajaya (PICC).

“‘Anda membanggakan Pulau Pinang. Hari ini, kami menghargai semangat,
pengorbanan dan kejayaan anda dengan acara hari keluarga, hanya untuk
anda dan keluarga anda. Kami benar-benar menghargai kebaikan anda
semua pada Hari Pekerja 2019,” kata beliau.

PBA Holdings Bhd dan Ketua Pegawai Eksekutif PBAPP Dato’ Ir. Jaseni
Maidinsa berkata PBAPP “menggegarkan” PICC pada 1.5.2019, sambil

bersaing dengan kontinjen dari KPJ, PERKESO, Tenaga Nasional,
Telekom Malaysia, Prasarana Malaysia, Maybank dan Petronas.

‘Kami bukan kontinjen terbesar. Kami tidak memakai pakaian seragam
yang paling menarik atau menggunakan alat-alat berteknologi tinggi terkini.

“‘Bagaimanapun, kami adalah pasukan paling meriah, paling bersemangat
dan kuat di arena. Hakim, beribu-ribu orang hadir dan penonton TV di
seluruh negara sedang menonton. Kami tunjukkan kepada mereka
semangat PBAPP dan komitmen kami untuk mencapai kecemerlangan
dalam semua yang kami lakukan,” katanya.

Gelaran juara telah diberikan kepada PBAPP oleh panel hakim yang
mewakili Persekutuan Majikan Malaysia, MTUC, CUEPACS dan
Kementerian Sumber Manusia.

KEMENANGAN BERGANDA

Pada 1.5.2019, Tun Dr. Mahathir turut menyampaikan “Anugerah Perdana
Menteri Tokoh Mahir 2019” kepada Dato’ Ir. Jaseni.

Anugerah Perdana Menteri mengiktiraf sumbangan utama beliau dalam
memperjuangkan, membangun dan mempromosikan program latihan
kecekapan untuk industri bekalan air di Malaysia.

YAB Tuan Chow mengucapkan tahniah kepada PBAPP atas “kemenangan
berganda” pada 1.5.2019.

‘Anda telah jadikan 1.5.2019 penuh kenangan; untuk diri anda, untuk
PBAPP dan Pulau Pinang.

“Teruskan usaha yang baik. Kami mengharapkan sokongan kuat anda
untuk mencapai aspirasi Visi Pulau Pinang 2030 untuk menjadi negeri
berorientasi kekeluargaan, hijau dan pintar untuk aspirasi negara,” tambah
beliau.

Dikeluarkan oleh : Puan Syarifah Nasywa bt Syed Feisal Barakbah
Unit Komunikasi Korporat

Tel ; 04-200 6607

Email : syarifah@pba.com.my

